
GOUVÈNÈ CUOMO ANONSE FON FIDISI CHOMAJ TE ATENN YON BALANS 

POZITIF POU PREMYE FWA DEPI 2009  
 
 
Gouvènè Cuomo jodia te anonse ke Fon Fidisi Asirans Chomaj te atenn yon balans 
pozitif pou premye fwa depi janvye 2009. Gouvènè Cuomo te siyen an lwa Refòm nan 
Fon Fidisi Asirans Chomaj nan 2013, ansanm avèk kondisyon ekonomik ki te amelyore 
pandan ane ki sot pase a ki te kondwi a yon balans pozitif fon fidisi. 
 
“Avèk refòm ki endispansab ansanm avèk yon rebondisman sektè prive a, Fon Fidisi 
Chomaj te atenn nouvo nivo stabilite fiskal, pandan anmenmtan li bay soulajman pou 
biznis yo ak benefis ki pi elve pou travayè ki nan chomaj yo,” Gouvènè Cuomo te 
deklare. “Sa a se yon lòt egzanp sou fason administrasyon an ap rebati ekonomi eta epi 
fè gouvènman travay pi efikasman nan bay rezilta.” 
 
Pandan plizyè ane, Fon Fidisi Chomaj Eta, sa ki peye benefis, pa t gen ase lajan pou 
peye pou reklamasyon yo ki te depoze pa travayè ki nan chomaj yo. Kòm yon rezilta, 
New York te fòse prete lajan nan men gouvènman Federal pou kouvri diferans lan e 
anplwayè yo te gen pou repeye $3.5 milya an dèt plis enterè.  
 
Nan mas 2013, Gouvènè Cuomo te siyen an lwa yon gwo refòm nan Sistèm Asirans 
Chomaj eta. Mezi sa yo enkli ogmantasyon benefis pou travayè yo, diminye pri pou 
anplwayè yo, epi modènize sistèm UI pou fè l vini dirab ak oto-korektif. Sa ki enkli nan 
lwa se te yon mekanis pou akselere peman prè federal yo pou stabilize fon fidisi a, fè li 
vin pi dirab ak previzib. Tankou peye balans yon kat kredi a zewo anvanlè pou evite 
depans enterè kap monte, lwa refòm nan te fèt pou repeye prè fon fidisi a pi bonè, 
ekonomize biznis New York yo yon estimasyon $200 milyon nan enterè.  
 
Amelyore kondisyon ekonomik pandan ane ki sot pase yo te kondwi egalman a yon 
balans fon fidisi pozitif. Depi Gouvènè a te antre nan administrasyon an nan 2011, 
pousantaj chomaj Eta New York te diminye de 8.3 pousan a 5.7 pousan. Depi 
kòmansman adminstrasyon Gouvènè Cuomo, ekonomi Eta te ajoute 626,100 travay 
sektè prive e li te eksperimante kwasans anplwa nan 45 sou 52 mwa ki sot pase yo. 
 
Komisyonè Travay pa Entèrim Mario J. Musolino te deklare, “Atenn yon balans pozitif 
make yon pwogrè enpòtan pou Fon Fidisi Asirans Chomaj. Konbinezon yon ekonomi 

amelyore ansanm avèk yon refòm ki nesesè anpil vle di ke nou sou wout pou atenn 
sòlvabilite pèmanan nan fon fidisi Ui ane pwochen.” 
 
Prezidan AFL-CIO Eta New York Mario Cilento te deklare, “Sante fon fidisi pral asire 
pwochen jenerayson yo yon ogmantasyon benefis yo ka konte pandan tan kriz yo. 
Anplis, refòm yo Gouvènè Cuomo te siyen an lwa nan 2013 enkli endeksasyon anyèl 
benefis chomaj pral ede kenbe avèk depans lavi a. Anfèt, benefis chomaj yo sou 
kontwòl pou dezyèm ogmantasyon an ki endispansab pandan otòn sa ki pral ede 
pwoteje travayè yo ki pèdi djòb yo san se pa fòt yo.” 
 
Vis prezidan Business Council of New York State, Inc. Ken Pokalsky te deklare, “Sa a 
se yon etap pozitif nan atenn sòlvabilite alontèm Fon Fidisi Asirans Chomaj, repeman 
bonè prè federal yo, ansanm avèk rediksyon nan pousantaj taks UI anplwayè yo. 
Pwogrè sa a se yon rezilta dirèk nan pake refòm 2013 ke Gouvènè Cuomo te defann, e 
lejislati a te pase, avèk sipò solid ki soti nan kominote biznis eta.” 
 
Direktè egzekitif Unshackle Upstate Greg Biryla te deklare, “Nou kontan dèske refòm 
Asirans Chomaj nou te defann an 2013 e li te bay rezilta konkrè, restore Fon Fidisi UI 
pou sòlvabilite premye fwa depi plizyè ane. Sa a bon pou kreyatè travay yo, ansanm 
avèk anplwaye yo egalman. Nou konplimante Gouvènè Cuomo paske li te takle 
pwoblèm sa a, sa ki pral pi byen pèmèt biznis eta fè konpetisyon nan ekonomi mondyal 
la. Nap rete tann pou n wè pwogrè menm jan sou lòt mezi ki pral amelyore klima biznis 
eta.” 
 
Prezidan Empire Chapter of the Associated Builders & Contractors Brian Sampson te 
deklare, “Nouvèl ke refòm sistèm (UI) Asirans Chomaj la finalman ap rekonpanse se 
yon siy akeyan pou kominote biznis yo nan New York. Sou direksyon Chanm Egzekitif, 
kominote biznis ak travay la te chita sou tab la e li te negosye yon pake chanjman ki ta 
pote stabilite nan sistèm UI yo. Refòm sa yo te pran rasin e kounye a yap peye enterè 
pou chomaj ak anplwayè ansanm avèk kominote a. Sa a se yon egzanp klè sou kijan yo 
ka fè pwogrè lè tout moun chita ansanm epi jwenn solisyon bon sans.” 

